
PRESENTACIÓN XUNTA DIRECTIVA
Durante o ano 2021 a Xunta Directiva de Andaina PSM traballou intensamente e máis

unida que nunca en favor das persoas con trastorno mental e as súas familias. A

dedicación e implicación das e dos membros da Xunta Directiva foron pilares

fundamentales nun ano complicado pola situación de pandemia e as súas

consecuencias a nivel social, laboral e sanitario. 

Dende a Xunta Directiva queremos agradecer a todo o persoal técnico a súa

dedicación e traballo.  Foi un ano no que aconteceron fitos relevantes para a entidade:

1º ano de Concerto co SERGAS para os Centros de Rehabilitación Psicosocial-Laboral.

1º ano do Programa de Prevención de Suicidio en ambas comarcas.

Adaptación á situación de pandemia: fortalecemento da Atención Domiciliaria.

Deseño e aprobación do Plan de Comunicación co apoio de FEAFES Galicia.

A Xunta Directiva tamén quere agradecer ás  familias a súa colaboración e implicación

na Escola de familias, no Bocadillo Solidario e demáis eventos organizados por

Andaina PSM; sen o voso apoio o labor da entidade non sería posible. 

E por último, agradecer ás persoas voluntarias, o seu tempo e o compromiso; e ás

empresas colaboradoras, a súa aportación sexa material, económica ou a colaboración

para dar a coñecer a entidade.
 
 Grazas a todos e todas.



QUEN SOMOS?
Andaina Pro Saúde Mental é unha asociación sen ánimo de lucro que nace no ano 2010 para

atender dun xeito integral ás persoas con trastorno mental crónico e ás súas familias nas

comarcas rurais de Santiago de Compostela, concretamente as Comarcas de Ordes e Ulla-

Sar. Andaina PSM está formada por un colectivo de persoas con diagnóstico de trastorno

mental, polas súas familias e persoas achegadas. A Asociación conta actualmente con 95

persoas socias e 16 persoas voluntarias. 

A Xunta Directiva componse das seguintes persoas:

-Presidenta: María Luisa Neira Souto                            -Vicepresidenta: Omaira Tuirán Ruiz

-Secretario Juan E. Mosquera Vidal              -Tesoureira: Yolanda Martínez Taboada             

 -Vicesecretaria: Inmaculada C. Ferreiro Iglesias          -Vogal: Rosa Hermida González

-Vogal: Asunción Tourís Reboiras

Doutra banda, o Equipo Técnico de Andaina PSM componse das seguintes profesionais:

-1 Coordinadora Xeral e Traballadora Social                -1 Xestor Administrativo e de Persoal 

-2 Psicólogas                                                                   -1 Traballadora Social

-2 Educadoras - Mestras                                                -1 Integradora Social

-1 Director Técnico do Centro Especial de Emprego

Andaina PSM está integrada na Federación de Asociacións de Familiares e Persoas con

Enfermidade Mental de Galicia (FEAFES) dende o ano 2012.

QUE FACEMOS?

ONDE ESTAMOS?

Promover e protexer a saúde mental

Prestar un servizo de rehabilitación dende un enfoque psicosocial para favorecer a

recuperación e mellora do nivel de autonomía e calidade de vida das persoas

participantes.

Promover a integración social e laboral das persoas usuarias.

Integrar o enfoque de xénero na intervención e desenvolver actuacións específicas para

mulleres con trastorno mental persistente.

Apoiar as familias das persoas con trastorno mental persistente, promovendo capacidades

e recursos para favorecer un clima familiar positivo e unha convivencia enriquecedora. 

Promover a participación e a integración da persoa na comunidade.

Andaina PSM opera no día a día para o cumprimento dos seguintes fins: 

Rúa Emilia Pardo Bazán, nº 14
C.P. 15680. Ordes 

(A Coruña)

Lugar de Vigo, nº 138 (A
Paxareira) . C.P. 15981 Dodro

(A Coruña) 

Ocio e Integración Comunitaria, a través do cal se fomenta o desfrute e realización de

actividades saudables no tempo de ocio.

Igualdade, presta atención integral a mulleres con trastorno mental que viven no rural.

Prevención do Suicidio, dirixido a profesionais do ámbito sociosanitario e a poboación

xeral, para a mellora da detección e a intervención con persoas en situación de risco por

conduta suicida.

Sensibilización Social, coa finalidade de loitar contra o estigma asociado ao trastorno

mental e promovendo a inclusión e a integración social.

Voluntariado, específico e adaptado ás necesidades e particularidades das persoas con

trastorno mental para o acompañamento en actividades de integración na comunidade. 

PROGRAMAS

Rehabilitación Psicosocial, prestando

atención individual psicolóxica e social e

tamén, a nivel grupal mediante obradoiros

rehabilitadores.

Información, Orientación e Asesoramento a

persoas beneficiarias, as súas familias e a

calquera outra persoa interesada.

Atención Domiciliaria, para a atención

psicosocial das persoas con trastorno mental

crónico tendo en conta as características

específicas do ámbito rural.

Escola de Familias, programa psicoeducativo

para familiares, persoas coidadoras e

achegadas de persoas con trastorno mental.



Andaina PSM xestiona 2 Centros de Rehabilitación Psicosocial e Laboral (CRPL)

situados en Dodro (con autorización administrativa dende novembro de 2012) e en

Ordes (con autorización administrativa dende setembro de 2014).
 
O CRPL é un dispositivo de atención psicolóxica, social e ocupacional de carácter

ambulatorio que vai dirixida a persoas con diagnóstico de trastorno mental severo

de entre 16 e 60 anos de idade, ofrecendo unha atención terapéutica integral e

personalizada que favoreza a autonomía persoal e a integración social e laboral das

persoas participantes.

Ambos Centros actúan como dispositivos de atención diúrna en horario de mañá, e

de tarde un día á semana. Nos CRPL as persoas dispoñen dos servizos de atención

individual e da participación en actividades rehabilitadoras de carácter grupal.

A Asociación conta cun Servizo de Transporte, para facilitar o acceso das persoas a

ditos Centros dado o carácter eminentemente rural das comarcas nas que se

localizan, o que implica unha alta dispersión demográfica e un acceso limitado a

servizos públicos de transporte.

PROGRAMAS
REHABILITACIÓN PSICOSOCIAL1.

1. Área de información, orientación e asesoramento 

Ofrécese un servizo de información e asesoramento en relación á saúde mental e os

recursos e dispositivos dispoñibles ás persoas con trastorno mental crónico,

familiares e achegadas, así como a profesionais do ámbito comunitario ou calquera

outra persoa realice a demanda. 

2. Área persoal 

Trabállase o fomento da autonomía persoal para a realización de actividades

básicas e instrumentais da vida diaria. Tamén a incorporación de hábitos de vida

saudable, a xestión económica, a adherencia ao tratamento, a realización de

controis de saúde periódicos, etc. 

3. Área psicolóxica 

Nesta área englóbase o autocoñecemento, a mellora da autoestima, a rehabilitación

cognitiva, xestión de emocións, as habilidades de afrontamento, e tamén o manexo

do trastorno, coa pretensión de contrarrestar os efectos negativos ocasionados polo

mesmo. 

4. Área familiar e relacional 

Versa sobre o adestramento en habilidades sociais para mellorar a calidade das

relacións interpersoais e da convivencia e clima familiar. Asemade preténdese

incrementar as redes de apoio e de axuda mutua das persoas afectadas por

trastorno mental crónico.

5. Área formativa e laboral 

Trata sobre a adquisición de habilidades persoais e sociais, coñecemento da

realidade laboral e posibilidades de formación que permitan un maior grao de

empregabilidade e desenvolvemento no mercado laboral, podendo asegurar o

cumprimento dos obxectivos e desexos persoais neste eido, minimizando o efecto

das barreiras existentes para as persoas que contan cun diagnóstico de trastorno

mental. 

6. Área de integración comunitaria

Facilítase o acceso das persoas a recursos e servizos comunitarios sexan de

carácter sanitario, social, laboral ou de ocio. Engloba o fomento da participación nas

actividades de ocio e tempo de lecer propias da comunidade e no uso e desfrute

dos diversos espazos e recursos cos que contan na súa contorna.

Que facemos? Áreas de intervención.

0 2,5 5 7,5 10

Persoas  en itinerario format-lab. 

Persoas en BAE* 

Persoas que recibiron formación 

Persoas que conseguiron un emprego 

Persoas atendidas
34

Persoas en lista de agarda
5

Intervencións individuais
1577

Acompañamentos comunitarios
241

Interv. familiares
198

RESULTADOS DO PROGRAMA

*BAE: Búsqueda activa de Emprego.

Grao de participación Grao de satisfacción

_ 8 _



2.INFORMACIÓN, ORIENTACIÓN E ASESORAMENTO
Máis aló da información e asesoramento prestado ás persoas usuarias do CRPL e 

 familiares ou persoas achegadas, Andaina PSM conta con este programa, que ten

como obxectivo informar á poboación sobre a importancia do coidado da saúde

mental, a prevención e curso dos problemas de saúde mental e os recursos

sanitarios e sociais existentes; co fin de ofrecer soporte e acompañamento ás

persoas con problemas de saúde mental, as súas familias, outras profesionais e á

sociedade en xeral. Cabe engadir que Andaina PSM é a primeira asociación de

saúde mental que presta os seus servizos nas comarcas de Ordes e Ulla-Sar; zonas

rurais onde a dispersión demográfica, o illamento e a escaseza de recursos e

dificultade de acceso aos mesmos fan que sexa clave achegarnos á poboación

xeral e aos profesionais sociais e sanitarios para ofrecer os nosos servizos e así,

contribuír a mellorar a situación das persoas con problemas de saúde mental nas

zonas nomeadas. No 2021 informouse e asesorouse a un total de 451 persoas . Nas

seguintes gráficas pódense coñecer os datos desagregados por sexo e as principais

temáticas consultadas.

0 50 100 150

Saúde mental 

Recursos sociosanitarios 

Servizos e programas de Andaina PSM 

Covid 

Trámites administrativos, xurídicos e outras xestións 

Mulleres
58.3%

Homes
41.7%

RESULTADOS DO PROGRAMA



3.ATENCIÓN DOMICILIARIA
Este programa ofrece un servizo de atención psicosocial a persoas con trastorno

mental crónico ou con sospeita de problemática relacionada de saúde mental coa

finalidade de mellorar a calidade de vida da persoa no seu propio entorno e

actuando sobre a promoción da autonomía e a prevención da dependencia.

Trabállase en educación para a saúde, incidindo nos hábitos saudables, o

autocoidado e a adherencia terapéutica, e ofrécese tamén soporte emocional en

situacións de crise. A intervención lévase a cabo no domicilio da persoa, xa que o

programa ten en conta as características específicas do entorno rural (dispersión

demográfica, envellecemento poboacional e limitacións de acceso a recursos

comunitarios).

Detección de persoas con problemática de

saúde mental sen diagnosticar.

Intervención en casos de persoas con

trastorno mental en situación de especial

vulnerabilidade. 

Identificación dos factores de risco que

poidan supor a desadaptación da persoa

con trastorno mental.

Promoción da integración da persoa nos

eidos sanitario, social, laboral e de ocio e

tempo libre. 

Obxectivos

 

20 persoas
usuarias

227 visitas
domiciliarias

2 convenios
de

colaboración

152 coord. con
servizos e
recursos

RESULTADOS DO PROGRAMA

Programa psicoeducativo dirixido ás familias e achegadas de persoas con

trastorno mental crónico co que se pretende dotar de coñecementos para unha

mellor comprensión dos trastornos e de pautas de actuación e afrontamento ante

determinadas situacións. Trátase de sesións psicoeducativas onde aprender a

resolver conflictos, actuar ante os síntomas, promover hábitos saudables e

mellorar a comunicación e a convivencia intrafamiliar. Ademais é un espazo onde

se comparten experiencias e se fomenta o apoio mutuo. Doutra banda,

promóvense actividades de convivencia para todas as familias participantes coa

finalidade de facilitar a integración de novas familias e promover a súa

interrelación. 

4.ESCOLA DE FAMILIAS

Sesións formativas:

Actividades de convivencia:

Sesións e temáticas 

Durante o ano 2021 desenvolvéronse as

seguintes actuacións:

1. Afrontamento do estrés en tempos de

pandemia

2. Comportamento das persoas con

adiccións (impartida pola Unidade de

Prevención de Condutas Adictivas)

3.   Comunicación non violenta

4. A nova lei de incapacitación xurídica

(impartida polo Servizo Xurídico de Feafes

Galicia)

1.  Día Mundial da Saúde (7 de abril)

2. Bocata Solidario de Andaina PSM (6 de

novembro)

RESULTADOS DO PROGRAMA

Grao de participación

Grao de satisfación

4 Sesións formativas

2 actividades de convivencia

A finalidade principal deste programa é a inclusión e participación das persoas na

comunidade a través de actividades lúdicas que permitan o seu goce. O ocio

representa unha parte moi importante no día a día, e na vida en xeral das persoas, por

iso é fundamental fomentar actividades que contribúan a que as persoas usuarias

poidan desfrutar de tempo de lecer, e que á súa vez favorezan a integración social. Isto

supón un gran recurso á hora do mantemento da saúde física e mental e para previr

posibles recaídas. Dentro deste programa realizáronse as seguintes actividades:

1 .  Par t ic ipac ión  en  act iv idades  de oc io  de  FEAFES :  

     -  “Gal ic ia  de  casa  en  casa"  (estanc ia  nunha casa  rura l )

     -  V iaxe  IMSERSO a  Lanzarote .

2 .  Paseos  pola  contorna .

3 .  Sa ídas  lúd icas  a  lugares  de  in terese  cul tura l  e  natura l  da  contorna :

     -  Pra ia  de  Tanx i l              -  Tor res  do Oeste               -  Pra ia  de  Carnota

     -  Por to  S in                       -  Belén  de Valga

     -  Cast ro  de  Baroña e  Mi rador  da  Ra

4 .  Uso de recursos  e  serv izos  comuni tar ios :  

     -  Uso hab i tua l  do  pav i l lón  munic ipa l  de  Dodro

     -  1  v is i ta  á  Casa  da  Tro ia

     -  2  v is i tas  V i r tua is  ao  Museo das  C ienc ias  da  Coruña

     -  1  v is i ta  ao  Museo do Pobo Galego

     -  2  sa ídas  á  festa  do  c ine  (Sant iago de Composte la )  

5.OCIO E INTEGRACIÓN COMUNITARIA

RESULTADOS DO PROGRAMA

Grao de participación

Grao de satisfacción

33 persoas
usuarias

Dende o ano 2014 Andaina PSM comprométese a incorporar a perspectiva de xénero de

xeito transversal no noso ámbito de intervención e a desenvolver actuacións específicas

para a  promoción da igualdade de xénero . Vemos preciso, no caso das mulleres con

problemas de saúde mental ofrecer servizos especializados de apoio para o fomento da

súa autonomía persoal e do seu benestar dadas as barreiras existentes na sociedade para

a súa integración social e laboral por causa desa dupla discriminación e á que se engade o

factor de ruralidade, que dificulta o acceso das mulleres a recursos de atención a nivel

sanitario, social e laboral.

Durante o ano 2021 traballouse fundamentalmente na prevención nos seguintes eixos: 

     1 .Autocoñecemento e autocoidado. 

     2.Promoción e prevención en saúde sexual e reprodutiva

     3 .Habilidades para a mellora da empregabilidade. 

Ofrecendo os seguintes servizos a nivel individual e grupal:

     a)Servizo de orientación e información

     b)Atención psicolóxica

     c)Asesoramento xurídico

     d)Mediación familiar e/ou intercultural

     e)Actividades para a adquisición de habilidades persoais e sociais básicas ou de 

     competencias para a mellora da empregabilidade

     f)Orientación laboral e acompañamento na busca de emprego

95 % 100 %

6.IGUALDADE

22
mulleres
usuarias

Mulleres que utilizaron
varios servizos

Grao de satisfación

RESULTADOS DO PROGRAMA

7.PREVENCIÓN DE SUICIDIO
Este programa ten como obxectivo principal mellorar a detección e intervención en risco

de suicidio nas comarcas rurais de Ordes e Ulla-Sar. Para isto, lévanse a cabo actuacións

en tres liñas:

1. Capacitación a profesionais do ámbito sociosanitario

Consiste na realización de sesións que permiten achegar a profesionais do ámbito

sociosanitario e outros axentes sociais unha formación especializada para a identificación

e detección de persoas en risco, mellorar a súa intervención e coñecer os recursos

existentes para información e derivación.

 2. Intervención con persoas e grupos vulnerables

- Servizo de Información, Asesoramento e Orientación. Creación dun servizo específico de

atención telemática e presencial nas sedes da entidade a persoas, familiares, achegadas

e profesionais para:

- Obradoiro de Afrontamento de crises e dós para o crecemento persoal e a resiliencia:

que constou de 6 sesións semanais de 3h de duración para un grupo de 8 persoas

consideradas vulnerables en relación a conducta suicida.

3. Información e sensibilización social

As accións enmarcadas dentro desta liña tiveron como finalidade informar sobre as

actuacións do programa e os servizos ofertados, máis tamén contribuír á sensibilización

da poboación xeral para a redución do tabú asociado ao suicidio, visibilizar a

problemática e facilitar a comunicación das persoas e familias que se poidan ver

afectadas. 

- Accións sensibilización

Realizáronse 12 reunións informativas de presentación do programa con servizos,

recursos e entidades que desenvolven o seu labor no ámbito territorial do mesmo.
 
Colocáronse un total de 10 mesas informativas, en dependencias de Servizos Sociais,

Centros de Saúde e outros lugares de referencia pola afluencia de paso da poboación 

Desenvolvéronse un total de 3 charlas de sensibilización, abertas á cidadanía, en

espazos públicos de ambas comarcas. 

Desenvolveuse un 1 obradoiro de lectura e colocouse 1 punto de lectura para a

desmitificación da conduta suicida na biblioteca do concello de Ordes.

Realizáronse 52 publicacións nas redes sociais da Asociación con contidos

seleccionados que abordan a prevención do suicidio. 

Mantívose a presenza en medios de comunicación a nivel local, comarcal e autonómico

a través de 16 publicacións logradas nos xornais dixitais das dúas comarcas, presenza

durante 5 semanas en Radio Ordes e Radio Valga, 1 entrevista no xornal comarcal

Primeira Noticia e 1 reportaxe en Galicia Noticias na TVG.

Mulleres beneficiarias
83.3%

Homes beneficiarios
16.7%

0 50 100 150

Profesionais/Estudantado formados/as 

Participantes en accións de sensibilización 

Mínimo de persoas que recibiron material de difusión 

Persoas informadas e/ou asesoradas 

95 %

RESULTADOS DO PROGRAMA

Porcentaxe de profesionais que
valoraron útil a formación recibida.

RESULTADOS DO PROGRAMA

8.SENSIBILIZACIÓN SOCIAL
O programa ten como obxectivo sensibilizar á

poboación sobre a importancia do coidado da

saúde mental, a prevención e curso dos

problemas de saúde mental, os recursos

sanitarios e sociais existentes e a importancia do

traballo en rede. Neste senso, o traballo de

sensibilización que leva a cabo Andaina PSM ten

como fin contribuír á redución do estigma e

descoñecemento asociado aos problemas de

saúde mental concienciando de que son un

asunto de todas e todos. 

Neste pasado ano 2021 marcado aínda pola presenza da pandemia mundial por

Covid-19, as actuacións de sensibilización tiveron un gran peso nas redes sociais.

Nos perfís de Facebook (Andaina Pro Saúde Mental) e Instagram

(andaina_prosaudemental) cos que conta a entidade publicáronse contidos durante

todo o ano, cunha periodicidade aproximada de tres publicacións á semana.

Ademais realizouse unha charla de presentación da entidade e sensibilización en

materia de saúde mental en colaboración co Concello de Dodro.

Alcance 49.189

Gústame 2.033

Novos gústame: 198

Visitas 1.929

Alcance 1.436

Seguidorxs 435

Novos seguidorxs: 134

Visitas 1.124

FACEBOOK INSTAGRAM

5 charlas de

sensibilización

https://www.facebook.com/andainapsm/
https://www.instagram.com/andaina_prosaudemental/


9.VOLUNTARIADO
En Andaina PSM o voluntariado é un axente activo na intervención acompañando

ás persoas no seu proceso de recuperación e actuando socialmente como correa

de transmisión da realidade que viven as persoas con trastorno mental, rompendo

o estigma asociado a través da súa vivencia e colaboración. 

As persoas voluntarias chegan a nós por iniciativa propia ao coñeceren a entidade

ou a través das actuacións de información sobre o programa e captación de

voluntariado que se levan a cabo dende a entidade. Existen tres liñas posibles de

participación:

-Apoio no desenvolvemento das actividades rehabilitadoras e de ocio

-Apoio no desenvolvemento de actividades prelaborais

-Apoio a través de acompañamentos individualizados

RESULTADOS DO PROGRAMA

23 persoas
voluntarias

Grao de satisfacción

A inserción laboral forma parte da recuperación das persoas con trastorno mental

contribuíndo a un aumento da súa autonomía persoal e económica, mellora de

destrezas e habilidades e un incremento considerable da autoestima e satisfacción.

Por este motivo, en Andaina PSM ofrecemos acompañamento formativo-laboral a

todas as persoas participantes na entidade a través dos diferentes programas.

No 2017 Andaina PSM vai mais alá e crea o Centro Especial de Emprego (CEE)  sen

ánimo de lucro Andaina PSM SLU co fin de mellorar a empregabilidade das persoas

con trastorno mental a través de emprego adaptado e protexido. É un dispositivo

que funciona como empresa independente mais mantén unha forte sinerxia coa

asociación ao supoñer uns dos eslabóns finais na intervención para a integración

laboral.

No CEE elabóranse diferentes produtos; zume de mazá ecolóxico, zume de arando,  

zume mestura de arando con mazá e sidra ecolóxica, ademais estamos a traballar

na investigación de novos produtos derivados de froita. Todos os nosos produtos

son 100% naturais, producidos con materia prima galega e feitos de xeito artesanal. 

Ademais, outra das liñas de traballo é a elaboración en envasado para outras

empresas e cooperativas.

Indefinido
4

Temporal
3

CENTRO ESPECIAL DE EMPREGO (CEE)

RESULTADOS

Aumento 
dun 

 47,18% 

Persoal contratado Facturación anual

0 25.000 50.000 75.000 100.000 125.000

Outros ingresos 

MEMORIA ECONÓMICA

INGRESOS

Total: 221.218,01€

0 50.000 100.000 150.000 200.000

Gastos persoal 

Outros gastos 

GASTOS

Total: 225.072,17€

A maior parte dos ingresos de Andaina PSM proveñen do Concerto co SERGAS seguido dun

aporte tamén importante doutras subvencións de FEAFES, Programa de Cooperación con

Entidades sen ánimo de lucro (Xunta de Galicia), etc. Xa en menor medida Andaina PSM tamén

conta con ingresos procedentes de doazóns, servizo de transporte, cotas de socixs, etc.

Os principais gastos de Andaina PSM son os gastos de persoal, seguidos en menor medida

doutros gastos de explotación como subministros, aluguer de local, material de actividades,

combustible, etc.



GALERÍA FOTOGRÁFICA

CONTINUAMOS TRABALLANDO
POLA SAÚDE MENTAL!

981076405 (CRPL  Ordes)
981802078 (CRPL Dodro)

administracion@andainapsm.org

www.andainapsm.org

Andaina Pro Saúde Mental

andaina_prosaudemental

EMPRESAS COLABORADORAS

Sucursal Ordes


